
Shri Samartha Ramadasa Aratrika

શ્રીસમર્થરામદાસારાત્રિકા

જય જય રામદાસ મહારુદ્રાવતાર ।
મહામઙ્ગળારાત્રિકાં  કુર્વે સચ્ચિદાનન્દ॥ ધ્રુવપદમ્॥
રામસૂર્યશક્તિયુક્ત જમ્બૂનામમાઙ્ગલ્ય  ।
ભૂસુરકુલદીપ નારાયણનામન્॥ ૧॥
આદર્શબ્રહ્મચર્ય જ્ઞાનવૈરાગ્યદેહ ।
વિવેકબુદ્ધિસૂર્ય ભક્તિભાવશાન્તિચન્દ્ર॥ ૨॥
વિવાહપટપવન સાવધાનશબ્દવેધ ।
સંસારમોહદાવ માયાવિઘ્નવિનાશ॥ ૩॥
નાસિકક્ષેત્રરત્ન ગોદાતીરતપોમૂર્તે ।
દીનસતીપતિદાનમહાકારુણ્યસિન્ધો॥ ૪॥
ગાયત્રીમન્ત્રભૂષ રામમન્ત્રાલઙ્કાર ।
દ્વાદશાબ્દતપઃપૂર્તિમહાતપઃપ્રભાવ  ॥ ૫॥
ભારતતીર્થપદ્મ દ્વાદશાબ્દપ્રદીપ ।
શુષ્કજનપરિતોષનવપલ્લવવસન્ત॥ ૬॥
શિવચાતકમેઘ શિવસ્વરાજ્યમૂલ ।
દેવદ્વિજગોપાલ વેદધર્મમહિમન્॥ ૭॥
સત્યજ્ઞાનાનન્દકન્દ પરબ્રહ્મસ્વરૂપ ।
આનન્દઘનરૂપ જીવમોક્ષકર્ણધાર॥ ૮॥
ઇતિ શ્રીમત્ પરમહંસપરિવ્રાજકાચાર્ય સદ્ગુરુ ભગવાન્
શ્રીધરસ્વામીમહારાજવિરચિતા શ્રીસમર્થ રામદાસારાત્રિકા સમ્પૂર્ણા ।
દાસનવમી, શ્રીક્ષેત્રવરદપુરં , સંવત્સરઃ - ૧૯૭૦

